
Editorial

La né ch'in va di montanyé
Ti le j'dbro chon yori,
L'érba kré fin lé kanpanye
Le riondéné chon ré pri...

Ha bala tsanthon, di avui réjon. chin
ke che pache, kan vin le furi. Ou momin yo
k'ékrijo hou dutré linye, le bi chela de me
innélyé nouhra bala kotse dé payi. Le pra chon
dzono de hya poué, é le j'abro byan dé hya. On
pou dre ke no chin din on to bi payi, ke no pyin
rémarhya le Bon Dyu dou bi & dou bon ke no
baye.

Avu le furi, la bouna chéjon, on n'é pye fro tye
dedin, € lé pyamé de nouhré patejan, recheton
din le flacon d'intso, tchitho a la réprindre cheti
I'outon. Le tin va rido, e I'an ke vin, a I'okajyon
de la fitha di patéjan di tyinton reman, le

? concours di j'ékri n paté cheré ouna di

j'atrachyon dé ha manifechtachyon. Vo yéré din chi numéro l&é daté a
rechpecta po dépoja vouhre travo. Nouhron paté chabrere in bouna
chinda grathe chuto ou tsan, i j'ékri et ou téatre. Ti hou ke volon ékrire,
ma ke chon a cotin, péche que ne chan p& kemin fo beta par ékri chin ke
vudran dre, I'an Ia pochibilitd dé lou j'idjin dou dikchenéro a nouhre n'ami
Léon 'Homme, et duche a cheti I'outon, poron achebin avé le dikchenéro
dou paté fribordzé, in pate de la grevire ke lé in chouchekripchyon din le
papeé, € on trejimo ke vo faré a konyéhre le paté de la Veveyse kemin vo ji
pu le lyére din le déro numeéro. de I'Ami dou paté.

No j'an le pyéji de vo préjinta, po le premi kou on'ékri de
nouhron musicien gruyérin moncheu Oscar Moret, ke dévejé bin nouhron
paté. | vo di djuchtamin ke pé le tsanthon, la mujoka, on pou pa rintche
vouérda le paté ma le fére a prochpéra.

No le rémarhyin bin de cha colaborachyon, kemin no
félichitin achebin Djan y Romin dé Chorin, po to chin ke fa po le paté. Me
kréyo d'ayeu ke le li ke la chohya a I'oroye dé Moret chin ke pori fére in
mujoka po vouérda le lingadzo di dzin d'ora ke volon chiédre le tsemin
trachi pé hou ke chon vinyé dévan no.

I'Ami dou paté.

